
Ann C 10.03.2019 - 17.03.2019 - Pröma domënia de 
Carsëma | domënia dla dlijia te ciasa 

n. 15 

Ci é pa de emportanza por la porsona? 

 Deut 26, 4–10 |  Rom 10, 8–13 |  Lc 4, 1–13 

  

Dal Vangele do San Lüca:  

Te chël tëmp 1â Gejù, implì dal Spirit Sant, lascè le raiun dl Iórdann, y é gnü condüt dal Spirit 

por caranta dis incërch tl desert, 2olach’al é gnü tentè dal malan. Al n’â mangé por döt le tëmp 

nia, mo canche i caranta dis ê passà, âl fan. 3Dailò ti à le malan dit: Sce t’es le Fi de Dî, spo 

dì che chësta pera devëntes pan. 4Gejù ti à respognü: Al sta tla Scritöra: Le chestian ne vir nia 

mâ de pan. 5Dailò l’à le malan condüt sön n crëp y ti à mostrè te n momënt düć i rëgns dla 

tera. 6Y al ti à dit: Döta la potënza y la gloria de chisc rëgns ôi te dè; ćiodich’ai m’é gnüs 

surandà a mé, y iö ti ai dà a chi ch’i ô. 7Sce te te pëtes jö dan da mè y te m’adorëies, sarà döt 

to. 8Gejù à respognü: Dan dal Signur, to Dî,  desste t’injenedlè y sorvì ël su. 9Sön chëra l’à le 

malan condüt a Ierùsalem, l’à metü sö insom le tëmpl y ti à dit: Sce t’es le Fi de Dî, sciürete 

jö da chilò; 10ćiodiche la Scritöra dij: Al comana sü agnui de ćiarè de tè 11y: Ai te portarà sön 

sües mans, por che to pé ne ciumpëdes nia te na pera. 12Śëgn ti à Gejù respognü: La Scritöra 

dij: Te ne desses nia mëte le Signur, to Dî, ala proa. 13Do chëstes tentaziuns s’un é le malan 

jü demez da d’ël ćina al tëmp metü.  

 

 

 

 

 

 

 Letöres dla Secunda domënia de Carsëma: 

 Gen 15, 5–12.17–18 |  Fil 3, 17 – 4,1 |  Lc 9, 28b–36 

Canch’al m’invochëia, ôi 

l’ejaudì. I sun pro d’ël tl bojëgn, 

i le delibrëii y ti dà gloria. I le 

pascentëii cun vita lungia y ti 

lasci odëi mia salvëza. 
 



 

 

Edema liturgica dai 10.03. ai 17.03.2019 

2019 Ora Mëssa 

1a DOMENIA   10.03 

DE CARSEMA  

les ciampanes inviëia  

dales 19.00 ala oraziun 

te familia 

  9.30 

10.00 

 

Staziuns (omi-ëi) 

Gran  Mëssa  por la comunité 

 families Sefl Rubatscher 

 aniversar + Franz Irsara 

 aniversar + Sepl Moling 

LÖNESC          11.03   7.25 s.  Mëssa   

 ++ Davide y Paula Agreiter 

MERTESC       12.03  

17.00 

 

Staziuns 

MERCUI          13.03 

Aniversar lita  

papa Francësch 2013 

  7.25 s.  Mëssa  di scolari     

 + Heinrich Rubatscher 

 ++ Paul Clara y Ottilia Rubatscher 

JÖBIA              14.03 

s. Mathilde 

 

17.00 

 

Staziuns 

VENDRES       15.03 

s. Klem. Maria Hofbauer 

  7.25 s.  Mëssa   

 + Pire Unterweger, Cajer 

 ++ Erlacher, Cheder 

SABEDA          16.03 18.00 s.  Mëssa  prefestia      

 aniversar + Tin Castlunger 

 + Rudi Kircher 

2a DOMENIA   17.03 

DE CARSEMA 

oferta por la dlijia 

 9.30 

10.00 

Staziuns  (fomenes-ëres) 

Gran Mëssa  por la comunité 

 families Winkler, Frapes 

 families Clara, Colmesan 

 aniversar + Iarone Erlacher 

 + Oliva Promberger 



 

 
 

 
 
 
 
 
 
 
 
 
 
 
 
 
 
 
 
 
 
 
 
 
 

 

 

 

      Informaziuns y terminns 
 

A pe de dlijia ciafeise indô Calendri por la Carsema, che ó nes acompagné cun pinsirs 

y meditaziuns fora por chesc temp de reflesciun – 1€ 

 

Invit ala oraziun de Taizé che gnarà tignida en vëndres, ai 15 de merz dales 20.00 tla 

capela a Oies. 

 

La junta de comun inviará ia ai pröms d’auri y ai pröms de novëmber 2019  i proscimi 

pacli de mudaziuns dl plann urbanistich comunal. Porchël pól gní deponü domandes de 

mudaziun cina ai 29 de merz  resp. cina ai 31 d’otober tl ofize tecnich de comun. 

Domandes nia completes ne podará nia gní azetades. 

 

Les iscriziuns ala Scora de musiga por l'ann de scora 2019/20 vëgn tutes sö döt le mëis 

cina ai 29 de merz. I formulars é da ciafé tl secretariat dla Scora de Musiga a La Ila o 

sot a www.musikschule.it  Por informaziuns 0471 847 748. 

 

 

 

 

Al á indo metü man na Carsëma nöia, Signur, 

y i sun gnü signé söla frunt cun cënder. 

I á ascuté tüa parora che m’inviëia ala converjiun. 

Te mia vita ái lascé burjé jö tan de cosses 

cina ch’al é ma plü resté cënder. 

I á sciuré ia mi tëmp,  

i ti á stlüt mi cör al amur, 

ala compasciun y al pordonn. 

Signur, müda chësta mia vita!  

Tö che te pos varí les ferides plü sotes 

y me dé indô la belëza, la dignité y la bunté 

che t’as senté te me da pice insö. 

Signur, chësta Carsëma devëntes por me 

n’aisciöda nöia, 

olache tüa usc me cunta de to amur  

y de tüa misericordia. 

Amen. 
 

http://www.musikschule.it/


 
 
 
 
 
 
 

 

11.03 - 16.03.2019 Joel - Thomas 

17.03.2019 Sara - Ilary - Lorenz - Joel 

 

16.03.2019 Marialuise Turnaretscher 

17.03.2019 Silvester Promberger 

 
 

 

 
 

 
 

 
 

 

 

Les mius aodanzes por le compliagn ti fajunse a  

Sottrovisch Maria (77) y Chizzali Davide (78).   Döt le bun. 

Mësses a Rina: Dom 8.30   Dedol 19.30   Jöb 7.25   Sab 19.15   Dom 8.30 

Mësses a San Martin: Dom 9.30   Jöb 7.30   Sab 18.30   Dom 9.30 

